
Na osnovu člana 108. Zakona o zaštiti i spašavanju ljudi i materijalnih dobara od
prirodnih i drugih nesreća ("Službene novine Federacije Bosne i Hercegovine", broj: 39/03,
22/06 i 43/10), a u skladu sa Odlukom o proglašenju stanja prirodne nesreće uzrokovano
pojavom korona virusom (COVID 19) na području općine Bosanska Krupa broj:06-40-21-
12/20 od 17.3.2020. godine, Općinski štab civilne zaštite donosi:

NAREDBU

I
1. Naređuje se štabovima civilnih zaštita mjesnih zajednica i povjerenicima civilne

zaštite naselja na području općine Bosanska Krupa da u skladu sa popisom lica (po
mjestu boravka/mjesnim zajednicama) kojima su od strane federalnog/kantonalnog
sanitarnog inspektora izdata rješenja o samoizolaciji organizuju stalni 24 satni nadzor
nad osobama kojima je određena samoizolacija radi sprječavanja širenja novog
korona virusa.

2. Štabovi civilne zaštite mjesnih zajednica na području općine Bosanska Krupa i
povjerenici civilne zaštite naselja na području općine Bosanska Krupa su dužni svako
kršenje mjera o samoizolaciji prijaviti Policijskoj stanici Bosanska Krupa ili Komadantu
općinskog štaba civilne zaštite.

3. Naređuje se štabovima civilne zaštite mjesnih zajednica na području općine
Bosanska Krupa i povjerenicima civilne zaštite naselja na području općine Bosanska
Krupa da organizuju snabdjevanje osoba koje su u samoizolaciji osnovnim
sredstvima za život (hrana, voda, lijekovi i dr.) izbjegavajući direktne i bliske kontakte
uz korištenje zaštitne maske i druge zaštitne opreme.

4. Zadužuju se štabovi civilne zaštite i povjerenici iz tačke 1. ove Naredbe da putem
Općinskog operativnog centra civilne zaštite izvještavaju Općinski štab o svim
poduzetim mjerama.

5. Stupanjem na snagu ove Naredbe prestaje da važi Naredba broj: ŠCZ-40-111/20 od
22.3.2020. godine

6. Ova naredba stupa na snagu danom donošenja.




